
 Trefniadau'r dyfodol am Wasanaeth Gofal Sylfaenol i gleifion Canolfan Feddygol Cheriton
Cwestiynau Cyffredin
1.  Beth sy'n newid?
Mae Bwrdd Iechyd Prifysgol Bae Abertawe wedi'i gynghori gan Dr Dhamayanthi Vigneswaran, o Ganolfan Feddygol Cheriton, y bydd hi'n ymddiswyddo. 
Bydd Dr Vigneswaran yn gorffen darparu gwasanaethau ar 31 Mawrth 2023. 
Mae'r Bwrdd Iechyd yn gwerthfawrogi bod llawer o gleifion wedi'u cofrestru â Chanolfan Feddygol Cheriton am amser hir ac yn ymroddedig i sicrhau y bydd cleifion yn parhau i ddarparu gofal o ansawdd uchel mor agos at eu gartref â phosib.
2. Beth mae hyn yn ei olygu i gleifion?
Gan mai Dr Vigneswaran yw'r unig Feddyg Teulu, mae hyn yn golygu bod y Bwrdd Iechyd yn gyfrifol am sicrhau bod cleifion sydd wedi cofrestru â Chanolfan Feddygol Cheriton yn gallu parhau i gyrchu gwasanaethau Meddyg Teulu ar ôl 31 Mawrth 2023.
3. Oes angen i mi wneud unrhyw beth? 
Ar hyn o bryd, does dim camau y mae angen i gleifion eu cymryd ond rydym yn gofyn i gleifion barhau i ddefnyddio'r practis, clinigau a gwasanaethau yn ôl yr arfer.  
Bydd Dr Vigneswaran yn parhau i ddarparu gwasanaethau yn y practis tan 31 Mawrth 2023. 
4. Pam na all Meddygon Teulu eraill gymryd dros y practis?
Yr argymhelliad yw gwasgaru'r rhestr a cofrestru cleifion â phractis Meddyg Teulu newydd.
Mae angen i'r Bwrdd Iechyd sicrhau bod gan gleifion fynediad i wasanaethau Meddyg Teulu ar ôl 31 Mawrth 2023, felly mae angen rhoi trefniadau ar waith cyn gynted â phosib.
Mae yna anhawsterau o ran recriwtio a chadw Meddygon Teulu a gall hyn ei gwneud yn anodd parhau fel practis Meddyg Teulu Unigol.
Mae yna bum practis cyfagos o fewn llai na radiws o 2 filltir i Ganolfan Feddygol Cheriton a saith o fewn radiws o 4.2 milltir.  
Mae hyn yn golygu bod gan gleifion ddewis ynglyn â pha bractis y maen nhw eisiau cofrestru ag ef a bydd practisau mwy yn cynnig nifer eang o wasanaethau a thîm gofal iechyd.
5. Sut mae cleifion yn cofrestru â phractis Meddyg Teulu arall?
Bydd y Bwrdd Iechyd yn rheoli'r dyraniad i Bractis Meddyg Teulu newydd, ac mae hyn yn golygu na fydd angen i gleifion wneud unrhyw beth, a gallant gyrchu gwasanaethau o 1 Ebrill 2023.  
Bydd y practis Meddyg Teulu yn darparu cofnodion hanes meddygol cleifion, felly bydd y practis newydd yn ymwybodol o'r hanes meddygol neu unrhyw feddyginiaethau y maen nhw'n eu cymryd.   
6. Pam bod y Bwrdd Iechyd yn cofrestru cleifion â phractis, beth os nad ydw i’n hapus? 
Mae'r Bwrdd Iechyd yn cofrestru cleifion â phractis i wneud y gwahaniaeth mor syml â phosib a bydd cofnodion cleifion yn cael eu hanfon yn electronig.   
Os nad yw claf yn hapus gyda'r practis y’i dyrannwyd iddo, gall gofrestru ag unrhyw un o'r practisau eraill sy'n cynnwys yr ardal y mae’n byw ynddi. 
7. Pryd bydd cleifion yn gwybod i ba bractis y’i dyrannwyd iddynt
Bydd y Bwrdd Iechyd yn ysgrifennu at gleifion ym mis Mawrth i sicrhau bod ganddynt y manylion o'r practis meddyg teulu y’i dyrannwyd iddynt. 
8. Sut ydw i'n codi fy mhryderon neu gael ateb i fy nghwestiwn gan y Bwrdd Iechyd?
Os oes gennych unrhyw ymholiadau, gallwch naill ai:
· Ffonio y Tîm Gofal Sylfaenol ar 07815 478 291 - gadewch eich enw a’ch rhif cyswllt ar y peiriant ateb a chysylltir â chi o fewn 3 diwrnod gwaith.
· e-bostio - SBU.CheritonPatientQueries@wales.nhs.uk 
· Mynychu'r sesiynau Galw Heibio i gael sgwrs unigol gyda staff y Bwrdd Iechyd. Gallwch alw heibio rhwng 2pm-6pm ar 8 Chwefror 2023 yng  Nghanolfan Gymunedol Blaen-y-Maes a Phorthfedd ac ni fydd angen apwyntiad arnoch. 

